
  

Refrain 
Das isch alles so passiert (eo eo) 
Z Schänis passieret Räubergschichtä (eo) 
Das isch alles so passiert (eo eo) 
Vo denä tüemmer üch gern brichtä (eo) 
Das isch alles so passiert, loset zue, ganz genau, so ischs cho. 
Mir wünschted au es wäri nöd eso. 
 
Lüge von kurzer Dauer 
Z Vroni Seliner, 
sie fahrt durs Riet, doch hät’s nöd liecht. 
D Polizei staht dett, 
fragt «Dörfet Sie im Zuebringer sii?» 
Z Vroni lüügt in aller Rueh, sie heb en Brief in Chaste tue. 
Wo’s wänd luege, git sie ihri Lüüg denn zue. 
 
Verschlagne Grind vo de Alma 
D Alma vom Männerchor, 
sie isch im Schuss, will sie pressiere muss. 
Wett uf d Ortsgmeind gah 
und da ischs passiert, will sie so pressiert: 
Will sie so schnell laufe tuet und dur d Schiibe dureluegt 
bricht sie d Nase und s isch alles volle Bluuet. 
 
Tiki vs. Badebombe 
Schänis hät liebi Chind. 
Händ sich öppis gschänkt, wills anenand händ dänkt. 
Händ Badebombe gmacht 
und bringet sie z Seliners verbii. 
Die Dinger gsehnd wie Tiki us, ihres Mami chunt nümm drus. 
Zum Trinke git sie’s ihrne Chind - was für en Gruuus! 
 
Falschi Beschuldigung 
De Schwitter Paul vo Dorf 
hät keis Auto meh, muess drum de Traktor neh. 
Täglich fahrt es so is Gschäft. 
Sit drüü Mönet bald, ja so isches halt. 
Doch ihn schissts so langsam aah, jedä figgt ihn nur dumm ah: 
«Säg, häsch du din Uswiis müesse bi de Bullä lah?» 
 
Disastro Fantastico 
Ja de Pirmin Hug 
brucht es Fasnachtsgwand ohni vill Ufwand. 
Will in Fantastico, 
doch das liit nümm drinn, drum gaht s’Mami für ihn. 
Aber woners zrugg wett geh, wetts d Verchäuferin nöd neh: 
«Dis Mami hät das kauft drum chaschs nöd retour geh.» 
 



 

Summerabig i üsem schönä Land. 
Scho sit em Mittag lauf ich am Strassärand 
zum Wasserhüttli, denn wiiter ufä bis hii zu de Seilbahn. 
S isch en steile und nöd ganz liechtä Marsch. 
So mängi Kondition isch da am Arsch. 
Doch dobä wartet scho dä Most und d Wurst im Fed’rihüttli. 
 
S Bett i dä Fed’ri, das isch immer frii. 
Well es isch Summer und was cha da scho sii? 
Doch d Wanzä tanzäd und vonrä Nacht ufem Berg chan ich nur träume. 
S Bett i dä Fed’ri, zwüschet Chäf’r und Chemie.  
Nöd mal d Suppä ladet mich so no iih, 
Ich wett id Fed’ri, gopfertelli, diä verdammtä Wanzä! 
 
Dobä acho mitmä rotä Grind, 
zerscht mal luege, welli Schänner dobä sind. 
Wer ufs Bänkli sitzt, chan de Usblick bis uf Züri gnüssä. 
Und de Fed’riclub bringt mer Spiis und Trank. 
De Schochä Kurt verzellt vom Läbe en Schwank. 
Und es wär so schön, chönnt ich jetzt über d Nacht no ächli bliibä. 
 
Und so mues ich halt wieder abegah. 
Zrugg is Tal und mini Hoffnig dobä lah, 
dass es nöchscht Jahr klappt und ich wieder chan im Tarzan pfuusä. 
Und so tröscht ich mich mit Bogmä und Speer, 
doch es isch nöd s Gliich, d Fedri fählt mir halt sehr. 
Und dank Crowdfunding isch all’s bald wieder so wie früehner. 

Bruno putzt(s) 
Dä Rickli Bruno isch am SchmuDo uf de Bei  
und ganz sälte ischer denn au mal dihei. 
Grad drümal nachenand wäscht er Zääh und Grind. 
Hät vergässe, dass sie scho putzt sind. 
 
FC Uznä Down under 
De FC Uznä hät so einigi Talent 
so dass mer sie jetz au scho z Australie kännt. 
Will de Jan sis Trikot id Altchleidersammlig git, 
wirds z Australie jetz im Netz vertickt. 
 
Ä rächti Schwiizer Suppä 
De Giger Ludi staht hüt emal am Herd. 
Doch die ganz Familie hät sich nur beschwärt. 
Statt Bouillon streut er in Suppätopf 
Aromat de armi Tropf. 
 
Pfäffike?! 
Zwei Guggewiiber machet am Oktoberfäscht ab. 
Doch irgendwie verpasset sie sich immer knapp. 
Nach stundelanger Suechi merket sie: “Oh, Shit!”, 
dass es Pfäffike ja zweimal git. 

Liebe Mobiliar 
Ich bi de Jan am Schwingfäst im Baselbiet. 
D Mobiliar, die hät mich doch zum Zält usgrüert! 
Verzwiiflet lüüt ich denn am Roger Schwitter ah. 
«Chasch öppis mache, zum mich inelah?» 
 
Verstopfts Rohr 
Dä Buecher Joel, de hät denn en riese Chrampf: 
Spielt z Eschi mit dä GTS und zwar Volldampf. 
Doch s chunnt kein Ton, es isch verstopft, ojemine. 
Settsch halt d Jaggä usem Susi neh! 
 
Blackout am Turnfest 
Am Turnfest het de Mirco Büchler huere Durscht. 
Da schnappter sich de Wasserschluuch, de frechi Burscht. 
Dä Hauptverteiler triffter denn versehentlich, 
so dass s ganze Fäscht jetzt lahmgleit isch. 


